
აბსტრაქტი 

 

განათლების სისტემის გავლენა სტუდენტების ცნობიერების, ხედვების, 

დამოკიდებულებების ჩამოყალიბებაზე მნიშვნელოვანი ასპექტია სოციალურ 

მეცნიერებებში. სამომავლო ხედვების, საკუთარ ცხოვრებაზე წარმოდგენების არსებობა  

- არარსებობა ერთის მხრივ განსაზღვრავს საზოგადოების ჩამოყალიბების დონეს, 

გვიჩვენებს თუ რომელ განვითარების დონეზე იმყოფება საზოგადოება, სახელმწიფო 

ინსტიტუტები თუ ამ საზოგადოების ცალკეული წევრები.  

 ნაშრომში წარმოდგენილია კვლევის შედეგები, რომლის მიხედვითაც გამოიკვეთა 

საზოგადოების გარკვეული ნაწილის (სტუდენტების) დამოკიდებულება საკუთარი 

პროფესიისა, (ამ შემთხვევაში სოციოლოგიის) და ამ პროფესიასთან დაკავშირებული 

სამომავლო გეგმების შესახებ. კვლევა მიზნად ისახავს სტუდენტების 

დამოკიდებულებების, აღქმების, წარმოდგენების და მოლოდინების შესწავლას მათი 

სამომავლო გეგმების, მიზნების მიმართ. 

კვლევის შედეგად მოხდა იმ გარემო ფაქტორების კვლევაც, რომლებიც გავლენას 

ახდენენ მათი სამომავლო აღქმების ჩამოყალიბებაზე. (იქნება ეს - ორგანიზაციული 

სისტემის გავლენა, სოციალური კულტურა, ოჯახის გავლენა, წარმომავლობა, ასაკი, 

საცხოვრებელი ადგილი თუ სხვა.) 

